
 

სახელმწიფო შესყიდვის შესახებ 

ხელშეკრულების პროექტი 

  

ქ.თბილისი                                                                                                                                                                         ----------- 2019 წელი  

1. ხელშეკრულების დამდები მხარეები ერთის მხრივ სსიპ „წიაღის ეროვნული სააგენტო“ (შემდგომში 

„შემსყიდველი“), წარმოდგენილი მისი უფროსის ------------- სახით, და მეორეს მხრივ, ----------- (შემდგომში 

„მიმწოდებელი“), წარმოდგენილი მისი ----------- სახით, სახელმწიფო შესყიდვების შესახებ კანონისა და 

პრეტენდენტის სატენდერო წინადადების საფუძველზე, ელექტრონული ტენდერის შედეგების 

გათვალისწინებით, დებენ წინამდებარე ხელშეკრულებას შემდეგზე:  

  

2. ხელშეკრულების საგანი  

2.1 შემსყიდველმა ჩაატარა   ელექტრონული  ტენდერი  (SPA-------)  ------------------  (CPV --------) სახელმწიფო 

შესყიდვაზე, რომელშიც გამარჯვებულად მიჩნეულ იქნა მიმწოდებლის სატენდერო წინადადება და 

მიმწოდებელმა აიღო ვალდებულება, მიაწოდოს შემსყიდველს წინამდებარე ხელშეკრულების  დანართი  N1  

(ტექნიკური დავალება)  განსაზღვრული ქ. თბილისში  დ.  აღმაშენებლის გამზირის N 150-ში მდებარე შენობის 

მე-8 სართულის (სრულად - 889,32 კვ.მ) სარემონტო-სამონტაჟო სამუშაოები განახორციელოს  ---- (-----) ლარად 

დღგ-ს ჩათვლით.  

2.2 ხელშეკრულებით გათვალისწინებული შესყიდვის ობიექტის რაოდენობა/მოცულობა მიმწოდებლის 

ხარჯთაღრიცხვის სახით თან ერთვის ხელშეკრულებას და წარმოადგენს მის განუყოფელ ნაწილს. (იხ. დანართი 

__).  

 

3. სამუშაოს შესრულების პირობები, ვადა, ადგილი 

3.1 სამუშაოების შესრულების ვადა: ხელშეკრულების გაფორმებიდან 90  (ოთხმოცდაათი) კალენდარული 

დღე.   

3.2 მიმწოდებელი ვალდებულია სამუშაოები დაიწყოს ხელშეკრულების გაფორმებიდან მომდევნო 

კალენდარულ დღისა.   

3.3 სამუშაოების შესრულების ადგილი: ქ. თბილისში აღმაშენებლის გამზირის N 150-ში მდებარე შენობის მე-

8 სართული. 

3.4 სამუშაოების შესრულებასთან დაკავშირებით საჭირო დამატებითი მასალები და ნახაზები ატვირთულია 

სატენდერო დოკუმენტაციაში  და წარმოადგენს  წინამდებარე ხელშეკრულების განუყოფელ ნაწილს.  

3.5 სამუშაოების დასრულების შემდეგ შემსრულებელი ვალდებულია თავისი ძალებით და სახსრებით 

დაუყოვნებლივ გაათავისუფლოს სამუშაო ადგილი მანქანა-მექანიზმებისაგან, მოწყობილობა-დანადგარებისაგან, 

მასალებისაგან, სამშენებლო ნარჩენისაგან, ნაგვისგან და ა. შ. ამასთან უზრუნველყოს შენობის და ტერიტორიის 

დასუფთავება, მათ შორის ე.წ. რემონტის შემდგომი დალაგება-დასუფთავება.   

3.6 სამუშაოს შესრულების პროცეში მიმწოდებელი ვალდებულია შეათანხმოს შემსყიდველთან მასალების 

ვიზუალური მხარე (ფერი, ფორმა და სხვა.). 

 



 

4. ზოგადი დებულებანი:  

4.1 ქვემოთ ჩამოთვლილი დოკუმენტები ქმნიან მოცემულ ხელშეკრულებას და წარმოადგენენ მის განუყოფელ 

ნაწილს:  

ა) წინამდებარე ხელშეკრულება;  

ბ) ტექნიკური დავალება;  

გ) პრეტენდენტის მიერ წარმოდგენილი სატენდერო წინადადება და მასზე თანდართული ყველა სხვა საჭირო 

დოკუმენტი;  

დ) დაზუსტებული ან/და  კორექტირებული  სატენდერო  წინადადება  ან/და  ფასების  ცხრილი  (ასეთის არსებობის 

შემთხვევაში);  

ე) ხელშეკრულების ყველა სხვა დანართი ან/და მასში შემდგომში შეტანილი ნებისმიერი ცვლილება ან დამატება.  

4.2 ნებისმიერი ოფიციალური შეტყობინება მხარეთა შორის უნდა ატარებდეს წერილობით ფორმას.  

4.3 შეტყობინება  ძალაში  შედის  ადრესატის  მიერ  მისი  მიღების  დღეს  ან  შეტყობინების  ძალაში  შესვლის 

დადგენილ დღეს, ამ თარიღიდან რომელიც უფრო გვიან დგება.  

  

5. ხელშეკრულების ღირებულება  

5.1 ხელშეკრულების ჯამური ღირებულება შეადგენს ----- (-----) ლარს დღგ-ს ჩათვლით.  

5.2 ხელშეკრულების ჯამური ღირებულება მოიცავს ხელშეკრულებით გათვალისწინებული შესყიდვის ობიექტის 

მიწოდებასთან დაკავშირებულ მიმწოდებლის ყველა ხარჯს.  

5.3 მიმწოდებელი პასუხს აგებს შესყიდვის ობიექტის მიწოდებასთან დაკავშირებული ყველა იმ გადასახადის, 

მოსაკრებლისა და სხვა გადასახდელების გადახდაზე, რომლებიც გადასახდელია საქართველოს 

კანონმდებლობით.  

5.4 ხელშეკრულებაში განსაზღვრული  ფასის  გადასინჯვა  დასაშვებია  მხოლოდ  საქართველოს  სამოქალაქო 

კოდექსის 398-ე მუხლით გათვალისწინებული გარემოებების დადგომის შემთხვევაში, ამასთანავე დაუშვებელია 

სახელმწიფო შესყიდვების შესახებ ხელშეკრულების ჯამური ღირებულების 10 %-ზე მეტი ოდენობით გაზრდა.  

5.5 ფასების გადასინჯვის შესახებ ხელშეკრულების ინიციატორმა მხარემ უნდა შეატყობინოს მეორე მხარეს 

წერილობით, რომელიც, თავის მხრივ, უფლებამოსილია, არ დაეთანხმოს აღნიშნულ ცვლილებას.  

  

6. მხარეთა უფლება-მოვალეობები  

6.1 მიმწოდებელი ვალდებულია:  

6.2 მიმწოდებელი ვალდებულია  დადგენილ ვადაში შეასრულოს ხელშეკრულებით გათვალისწინებული 

სამუშაოები. 

6.3 დროულად განიხილოს ხელშეკრულების შესრულებასთან დაკავშირებული პრობლემები.  

6.4 მიმწოდებელი უფლებამოსილია, მოითხოვოს ანგარიშსწორება ხელშეკრულებით გათვალისწინებული ვადებისა 

და პირობების შესაბამისად.  

6.5 შემსყიდველი ვალდებულია:  

6.6 ხელშეკრულებით გათვალისწინებული  პირობების  შესაბამისად,  აუნაზღაუროს  მიმწოდებელს მიწოდებული 

საქონლის ღირებულება და დაიცვას ხელშეკრულებით გათვალისწინებული ყველა პირობა.  



6.7 შემსყიდველი უფლებამოსილია,  აწარმოოს   მიწოდებული   მომსახურების   ხარისხისა   და   რაოდენობის 

კონტროლი;  

6.8 უფლებამოსილია, განაცხადოს უარი უხარისხოდ შესრულებულ სამუშაოების    მიღებაზე.  

  

7. ხელშეკრულების შესრულების კონტროლი   

7.1 ხელშეკრულებით ნაკისრი ვალდებულებების შესრულების კონტროლს, ნებისმიერ ეტაპზე, ახორციელებს 

შემსყიდველი.   

7.2 მიმწოდებლის მიერ ხელშეკრულებით ნაკისრი ვალდებულებების შესრულების კონტროლს შემსყიდველის 

მხრიდან განახორციელებს ხელშეკრულების გაფორმების ეტაპზე გამოყოფილი პირ(ებ)ი 

7.3 მიმწოდებელი ვალდებულია ხელი შეუწყოს შემსყიდველს კონტროლის განხორციელებაში. საჭიროების 

შემთხვევაში უზრუნველყოს, კონტროლის ჩატარებისათვის აუცილებელი პერსონალით, ტექნიკური 

საშუალებებით და სხვა სამუშაო პირობებით.   

7.4 მიმწოდებელი ვალდებულია სამუშაოები განახორციელოს საქართველოში მოქმედი სამშენებლო ნორმებისა და 

წესების მოთხოვნათა სრული დაცვით. მათ შორის: აწარმოოს სამუშაოების ხარისხის კონტროლი, 

გამოსაყენებელი მასალების ლაბორატორიული გამოცდები და შემსყიდველის მოთხოვნის შემთხვევაში 

წარუდგინოს ტექნიკური ზედამხედველობის განმახორციელებელ პირს გამოყენებული მასალა- ნაკეთობების 

ხარისხის დამადასტურებელი დოკუმენტაცია (ლაბორატორიული დასკვნები, სერტიფიკატები და სხვა).   

7.5 მასალები უნდა ინახებოდეს დახურული წესით, გარდა იმ მასალებისა, რომელიც  მოქმედი კანონმდებლობით 

განსაზღვრული  უსაფრთხოების წესების გათვალისწინებით  ინახება ღია ცის ქვეშ.   

7.6 მიმწოდებელი  ვალდებულია საკუთარი ხარჯით უზრუნველყოს კონტროლის შედეგად გამოვლენილი ყველა 

დეფექტის ან/და  ნაკლის აღმოფხვრა.   

7.7 შემსყიდველი აწარმოებს კონტროლს სამუშაოების მიმდინარეობაზე, თანახმად საქართველოში მოქმედი ყველა 

სამშენებლო ნორმების, სტანდარტების და წესებისა, რომელთა დარღვევის შემთხვევაში შემსყიდველს  

უფლებამოსილია  შეაჩეროს სამუშაოები და   გამოიყენოს პასუხისმგებლობის ღონისძიებები.  

7.8 მიმწოდებელი ვალდებულია სამუშაოების შესრულების დროს გამოიყენოს მხოლოდ ის მასალები, რომელთა 

ხარისხი შეესაბამება საქართველოში და საერთაშორისო მოქმედ სტანდარტებსა და ნორმებს, წინააღმდეგ 

შემთხვევაში შემსყიდველი უფლებამოსილია გამოიყენოს მიმწოდებლის მიმართ პასუხისმგებლობის 

ღონისძიებები. 

7.9 სამუშაოების შესრულების მიმდინარეობის ნებისმიერ ეტაპზე განხორციელდება საპროექტო ზედამზედველობა. 

 

8. შესყიდვის ობიექტის მიღება-ჩაბარების წესი  

8.1 ხელშეკრულებით გათვალისწინებული შესასრულებელი სამუშაოების მიღება მოხდება 2 (ორი) ეტაპად, კერძოდ: 

პირველი ეტაპი ხელშეკრულების გაფორმებიდან 45 (ორმოცდახუთი) კალენდარული დღისა მიმწოდებლი 

წარმოადგენს შესრულებული სამუშაოების ფორმა №2-ს, რის შემდეგაც შემსყიდველი ორგანიზაცია საკუთარი 

ხარჯებით უზრუნველყოფს შესრულებულ სამუშაოებზე სსიპ ლევან სამხარაულის სახელობის სასამართლო 

ექსპერტიზის ეროვნული ბიუროს ან სხვა აკრედიტებული პირის (ორგანიზაციის) მიერ ექსპერტიზის ჩატარებას. 

დადებითი დასკვნის საფუძველზე განხორციელდება მიღება-ჩაბარების აქტის მომზადება. აღნიშნული 

პროცედურების დაცვით განხორციელდება შესრულებული სამუშაოების მიღება ხელშეკრულების 



გაფორმებიდან 90 (ოთხმოცდაათი) კალენდარული დღის შემდეგ წარმოდგენილი შესრულებული სამუშაოების 

ფორმა №2-ის შემდგომ. 

8.2 დადებითი ექსპერტიზის დასკვნის   გათვალისწინებით,  შესყიდვის ობიექტი ან მისი ნაწილი  მიღებულად 

ჩაითვლება მხოლოდ ფორმა N2-ის (შესრულების დამადასტურებელი დოკუმენტაცია) ან/და მიღება- ჩაბარების 

აქტის გაფორმების შემდეგ. ამასთან, შესრულებული სამუშაოების (ან მისი ნაწილის) დასრულების თარიღად 

ჩაითვლება დადასტურებული ფორმა N2-ით  განსაზღვრული სამუშაოს დასრულების თარიღი.   

8.3 შესყიდვის ობიექტის (ან მისი ეტაპის) მიღება-ჩაბარება განხორციელდება შემსყიდველისა და მიმწოდებლის 

უფლებამოსილი წარმომადგენლების მიერ, შემსყიდველის მხრიდან ხელშეკრულებით გათვალისწინებულ 

მიღება-ჩაბარების აქტზე ხელმომწერ პირს წარმოადგენს  ---------------------. 

8.4  შესყიდვის ობიექტის (მისი ნაწილის, ეტაპის) მიღების და/ან საბოლოო შემოწმების შედეგად გამოვლენილი 

დეფექტის ან ნაკლის აღმოფხვრას საკუთარი ხარჯებით უზრუნველყოფს მიმწოდებელი. 

 

9. საგარანტიო პერიოდი 

 

9.1 მიმწოდებლის მიერ საინჟინრო ქსელის მოწყობისას გამოყენებულ მასალებზე და სამუშაოებზე საგარანტიო ვადა  

შეადგენდეს მიღება-ჩაბარების აქტის გაფორმების დღიდან - მინიმუმ 5 წელს, სამღებრო სამუშაოებზე - მინიმუმ 

3 წელს, ხოლო ყველა სხვა სახის სარემონტო სამუშაოზე, მიწოდებულ მოწყობილობა-დანადგარებზე- მინიმუმ 3 

წელს.  

9.2 საგარანტიო პერიოდის განმავლობაში, ექსპლუატაციის პირობების დაცვის პირობებში, დეფექტის ან ხარვეზის 

აღმოჩენის შემთხვევაში მიმწოდებელი ვალდებულია გამოვლენილი დეფექტი გამოასწოროს შემსყიდველთან 

შეთანხმებულ გონივრულ ვადაში, მაგრამ არაუგვიანეს 20 სამუშაო დღისა, თავისი ხარჯებით, შემსყიდველის 

მხრიდან რაიმე დანახარჯის გაწევის გარეშე. 

  

10. ანგარიშსწორება და ანგარიშსწორების ვალუტა   

 

10.1 ანგარიშსწორება განხორციელდება ეროვნულ ვალუტაში - ლარებში, უნაღდო წესით მიმწოდებლის 

საბანკო ანგარიშზე.  

10.2 სახელმწიფო შესყიდვის დაფინანსების წყარო: სსიპ წიაღის ეროვნული სააგენტოს 2019 წლის საკუთარი 

სახსრები. 

10.3 ეტაპობრივად შესრულებული სამუშაოების ანგარიშსწორება განხორციელდება ეტაპობრივად 

„შემსყიდველის“ მხრიდან დადასტურებული სამუშაოს შესრულების აქტის (ფორმა N2) და შესაბამისი 

ანგარიშფაქტურის წარმოდგენიდან 15 (თხუთმეტი) სამუშაო დღის ვადაში.   

10.4 წინასწარი ანგარიშსწორების (ავანსი) გამოყენება შესაძლებელია, ხელშეკრულების საერთო ღირებულების 

არაუმეტეს 30%-ის ოდენობით, ლარში, საავანსო თანხის იდენტური ოდენობის, უპირობო, გამოუთხოვადი 

წინასწარი ანგარიშსწორების შემთხვევაში ანგარიშსწორება განხორციელდება მიმწოდებლის მიერ წარმოდგენილი 

წინასწარ გადასახდელი თანხის იდენტური ოდენობის უპირობო, გამოუთხოვადი საბანკო/სადაზღვეო გარანტიის 

საფუძველზე.  (რომლის მოქმედების ვადა 60 კალენდარული დღით უნდა აღემატებოდეს ხელშეკრულების 

მოქმედების  ვადას).  



10.5 ხელშეკრულების 10.4 პუნქტით გათვალისწინებული ავანსად მიღებული თანხის წინასწარ გადახდილი 

თანხის გამოქვითვა მოხდება თანხის ჩარიცხვის შემდგომ მიმწოდებლის მიერ შესრულებული სამუშაოს 

შესაბამისად გაფორმებული მიღება-ჩაბარების აქტის საფუძველზე. 

 

11. ხელშეკრულების შესრულების გარანტია  

11.1 იმისათვის, რომ თავიდან იქნას აცილებული რისკი, წარმოქმნილი მიმწოდებლის მიერ სახელმწიფო 

შესყიდვის შესახებ ხელშეკრულების შეუსრულებლობის გამო, გამოიყენება გარანტირების მექანიზმის შემდეგი 

სახე _ საბანკო/სადაზღვევო გარანტია, ხელშეკრულების საერთო ღირებულების 5%-ის ოდენობით.  

11.2   მიმწოდებელს მისი წერილობითი მოთხოვნის საფუძველზე ხელშეკრულების შესრულების 

უზრუნველსაყოფად გაცემული საბანკო/სადაზღვევო გარანტია, ხელშეკრულებით გათვალისწინებული 

ვალდებულებების სრული და ჯეროვანი შესრულების შემთხვევაში, დაუბრუნდება მხარეთა შორის შესყიდვის 

ობიექტის საბოლოო მიღება-ჩაბარების აქტის გაფორმების შემდეგ.  

11.3 მიმწოდებლისაგან დამოუკიდებელი მიზეზების გამო ხელშეკრულების შეწყვეტის შემთხვევაში 

შემსყიდველი ორგანიზაცია ვალდებულია მიმწოდებლის მოთხოვნისთანავე დაუბრუნოს მას ხელშეკრულების 

შესრულების უზრუნველყოფის გარანტია. შენიშვნა: ხელშეკრულების უზრუნველყოფის გარანტია 

წარმოდგენილი უნდა იყოს საქართველოს ეროვნული ბანკის მიერ ლიცენზირებული საბანკო დაწესებულებიდან 

ან სსიპ „საქართველოს დაზღვევის სახელმწიფო ზედამხედველობის სამსახური“-ს მიერ ლიცენზირებული 

სადაზღვევო კომპანიიდან, ეროვნულ ვალუტაში - ლარში, რომლის მოქმედების ვადა 60 (სამოცი) კალენდარული 

დღით უნდა აღემატებოდეს ხელშეკრულების მოქმედების ვადა,.  გარანტია უნდა იყოს უპირობო, გამოუთხოვადი 

და გარანტიის თანხა არ უნდა მცირდებოდეს შესრულებული სამუშაოების პროპორციულად. 

 

12. ფორს-მაჟორი  

12.1 ხელშეკრულების რომელიმე მხარის მიერ ხელშეკრულების პირობების შეუსრულებლობა არ განიხილება 

ხელშეკრულების პირობების დარღვევად თუ შესრულების შეფერხება ან ვალდებულებების შეუსრულებლობა 

არის ფორსმაჟორული გარემოებების შედეგი;  

12.2 ამ ხელშრეკრულების  მიზნებისათვის  ფორს-მაჟორი  ნიშნავს  მხარეებისათვის  გადაულახავ  და  მათი 

კონტროლისაგან დამოუკიდებელ გარემოებებს, რომელიც არ არის დაკავშირებული მხარეების შეცდომასა და  

დაუდევრობასთან და  რომელსაც გააჩნია წინასწარ გაუთვალისწინებელი ხასიათი. ასეთი გარემოება შეიძლება 

გამოწვეული იქნას ომით, ეპიდემიით;  

12.3 ფორს-მაჟორული გარემოების დადგომის შემთხვევაში მხარემ, რომლისათვისაც შეუძლებელი ხდება 

ნაკისრი ვალდებულების შესრულება, დაუყოვნებლივ უნდა გაუგზავნოს მეორე მხარეს წერილობითი 

შეტყობინება ასეთი გარემოებების და მათი გამომწვევი მიზეზების შესახებ.  

  

13. მხარეთა პასუხისმგებლობა ხელშეკრულების პირობების შეუსრულებლობისას 

13.1 ფორს-მაჟორული პირობების გარდა, ხელშეკრულების დამდები მხარეების მიერ ხელშეკრულების 

პირობების შეუსრულებლობისა ან/და დაგვიანებით შესრულების შემთხვევაში გამოიყენება საჯარიმო სანქციები.   



13.2 ხელშეკრულებით ნაკისრი ვალდებულებების შეუსრულებლობის ან არაჯეროვნად შესრულების (გარდა 

შესრულების ვადის დარღვევისა) შემთხვევაში მიმწოდებელს დაეკისრება ჯარიმის გადახდა ყოველ ჯერზე 

ხელშეკრულების ღირებულების 0,15%-ის ოდენობით.   

13.3 ხელშეკრულების შეწყვეტის შემთხვევაში მიმწოდებელს ჩამოერთმევა ხელშეკრულების შესრულების 

უზრუნველყოფის გარანტია სრულად.   

13.4 ხელშეკრულებით ნაკისრი ვალდებულებების შესრულების ვადის გადაცილებისათვის მიმწოდებელეს 

დაეკისრება პირგასამტეხლოს გადახდა ყოველ ვადაგადაცილებულ  დღეზე   ხელშეკრულების   ღირებულების   

0.1%-ის ოდენობით, რომლის  გადახდა მოხდება  მისთვის ასანაზღაურებელი თანხიდან გამოქვითვის  

საშუალებით ან  მის  მიერ ამ თანხის გადახდით შემსყიდველის წერილობითი მოთხოვნის მიღებიდან 10 (ათი) 

სამუშაო დღის განმავლობაში.  

13.5 იმ შემთხვევაში,  თუ  ვადების  გადაცდენისათვის  დაკისრებული  პირგასამტეხლოს  ჯამური  თანხა 

გადააჭარბებს ხელშეკრულების ღირებულების 2%-ს, შემსყიდველს უფლება აქვს ცალმხრივად შეწყვიტოს 

ხელშეკრულება.  

13.6 პირგასამტეხლოს გადახდა არ ათავისუფლებს მხარეს ძირითადი ვალდებულებების შესრულებისაგან.  

13.7 კონკრეტული სამუშაოების შესრულების პროცესში, ქვეკონტრაქტორის ჩართვა შესაძლებელია მხოლოდ 

შემსყიდველ ორგანიზაციასთან წინასწარ შეთანხმების საფუძველზე. 

13.8 ქვეკონტრაქტორის მიერ შესრულებული სამუშაოების ჯეროვნებასა და ხარისხზე პასუხისმგებელია 

მიმწოდებელი. 

 

 

14. ხელშეკრულების შეწყვეტა  

 

14.1   ხელშეკრულების დამდები ერთ-ერთი მხარის მიერ ხელშეკრულების პირობების შეუსრულებლობის ან 

არაჯეროვნად შესრულების შემთხვევაში, მეორე მხარეს შეუძლია მიიღოს გადაწყვეტილება ხელშეკრულების 

ცალმხრივად შეწყვეტის შესახებ.   

14.2 ხელშეკრულების დამდები მხარე, რომელიც მიიღებს ასეთ გადაწყვეტილებას ვალდებულია შეატყობინოს 

მეორე მხარეს მიღებული გადაწყვეტილება, მისი მიღების საფუძველი და ამოქმედების თარიღი.   

14.3 ხელშეკრულების შეწყვეტისას მხარეს შეუძლია მოითხოვოს ზიანის ანაზღაურება, რომელიც მას მიადგა 

მეორე მხარის მიერ ხელშეკრულებით ნაკისრი ვალდებულების შეუსრულებლობით.   

14.4 ხელშეკრულების ცალკეული პირობების მოქმედების შეწყვეტა არ ათავისუფლებს მხარეებს სხვა 

ვალდებულებების შესრულებისაგან.   

14.5 შემსყიდველი უფლებამოსილია შეწყვიტოს ხელშეკრულება ცალმხრივად, თუ:  

14.5.1. მიმწოდებელს ხელშეკრულებით გათვალისწინებულ ან შემსყიდველის მიერ გაგრძელებულ 

ვადებში არ შეუძლია უზრუნველყოს საქონლის ან მისი ნაწილის მიწოდება;  

14.5.2. მიმწოდებელს არ შეუძლია შეასრულოს ხელშეკრულებით გათვალისწინებული, რომელიმე 

ვალდებულება.  

14.5.3. შემსყიდველისათვის ცნობილი გახდა, რომ მისგან დამოუკიდებელი მიზეზების გამო იგი ვერ 

უზრუნველყოფს ხელშეკრულებით ნაკისრი ვალდებულებების შესრულებას;  



14.5.4. მიმწოდებლის გაკოტრების შემთხვევაში; 

14.5.5. საქართველოს კანონმდებლობით გათვალისწინებულ სხვა შემთხვევებში.  

 

15. დავა და მათი გადაწყვეტის წესი  

15.1 ხელშეკრულების შესრულებისას მხარეთა შორის წამოჭრილი ნებისმიერი დავა ან უთანხმოება 

შესაძლებელია, გადაწყდეს ორივე მხარის ერთობლივი მოლაპარაკების საფუძველზე.  

15.2 ასეთი მოლაპარაკების მიუღწევლობის შემთხვევაში, მხარეები მიმართავენ სასამართლოს საქართველოს 

კანონმდებლობის შესაბამისად.  

  

16. ხელშეკრულების მოქმედების ვადა  

16.1 ხელშეკრულება ძალაში შედის მხარეთა მიერ მისი ხელმოწერის თარიღიდან და მოქმედებს 2019 წლის ---

----- ჩათვლით, ხოლო ხელშეკრულების  9.1 პუნქტის შესბამისად მთელი საგარანტიო პერიოდის განმავლობაში. 

 

17. უსაფრთხოება და გარემოს დაცვა 

17.1 მიმწოდებელმა სამუშაოების განხორციელების განმავლობაში საქართველოს მოქმედი კანონმდებლობის 

და არსებული ნორმების შესაბამისად, უნდა მიიღოს აუცილებელი ზომები ტექნიკური უსაფრთხოების და 

გარემოს დაცვის უზრუნველსაყოფად.   

17.2 მიმწოდებელმა უნდა უზრუნველყოს სამუშაო ადგილის ფარგლებში გარემოზე ეკოლოგიური 

ზემოქმედების, მუშაოებით გამოწვეული ხმაურის, ვიბრაციის და მტვრის გავლენის მინიმუმადე დაყვანა.   

17.3 მიმწოდებელი საქართველოში ტექნიკური უსაფრთხოების და გარემოს დაცვასთან დაკავშირებით 

მოქმედი კანონების და ნორმების შესაბამისად ვალდებულია მიიღოს უსაფრთხოების აუცილებელი ზომები 

მშენებლობის ზონაში ხანძრის გაჩენის და აფეთქების თავიდან ასაცილებლად.   

17.4 მიმწოდებელი ვალდებულია სამუშაოები შეასრულოს საქართველოში მოქმედი სამშენებლო ნორმებითა 

და წესებით, აგრეთვე პროექტითა  და მოქმედი კანონმდებლობით გათვალისწინებული უსაფრთხოების წესების 

დაცვით. აღნიშნულ ნორმათა დარღვევის შემთხვევაში, მიმწოდებელს ყოველ კონკრეტულ დარღვევაზე 

დაეკისრება შესაბამისი კანონმდებლობით გათვალისწინებული ჯარიმა, აგრეთვე გამოყენებული იქნება 

ხელშეკრულების  12.2 პუნქტით გათვალისწინებული ჯარიმა. 

17.5 ჯარიმისა და შემსყიდველის მხრიდან პასუხისმგებლობის შესაბამისი ზომის გამოყენება  არ  

ათავისუფლებს  დარღვევის  აღმოფხვრისაგან. 

 

 

18. ხელშეკრულებაში ცვლილებების შეტანა  

18.1 თუ რაიმე წინასწარ გაუთვალისწინებელი მიზეზების გამო წარმოიშობა ხელშეკრულების პირობების 

შეცვლის აუცილებლობა, ცვლილებების შეტანის ინიციატორი ვალდებულია შეატყობინოს მეორე მხარეს 

შესაბამისი ინფორმაცია. ამავე დროს შემსყიდველი არ არის ვალდებული წარუდგინოს მიმწოდებელს რაიმე 

მტკიცებულებანი იმ გარემოებებთან დაკავშირებით, რომლების გამოც წარმოიშვა ხელშეკრულების პირობების 

შეცვლის აუცილებლობა.   



18.2 სამუშაოების წარმოების პროცესში, სამუშაოს ახალი პოზიცი(ებ)ის წარმოქმნის შემთხვევაში, 

შემსყიდევლის მხრიდან ცვლილება (ახალი პოზიციის დამატება)   განხორციელდება სსიპ - ლევან სამხარაულის 

სახელობის სასამართლო ექსპერტიზის ეროვნული ბიუროს ან სხვა აკრედიტებული პირის მიერ გაცემული 

დასკვნით, ხოლო ანაზღაურება განხორციელდება ექსპერტიზის დასკვნის შესაბამისად, ფაქტობრივი 

დანახარჯების მიხედვით, მაგრამ არაუმეტეს ხარჯთაღრიცხვაში მოცემული ერთეულის ღირებულებებისა.   

18.3 შემსყიდველის მიერ სამუშაოების წარმოების პროცესში, სამუშაოს ახალი პოზიცი(ებ)ის ინიცირების 

შემთხვევაში, ექსპერტიზის მომსახურებას უზრუნველყოფს შემსყიდველი.   

18.4 ხელშეკრულების პირობების ნებისმიერი ცვლილება (მათ შორის მხარეთა შეთანხმებით ხელშეკრულების 

შეწყვეტა) უნდა გაფორმდეს წერილობით - მხარეთა შეთანხმების სახით და დანართის სახით უნდა დაერთოს 

ხელშეკრულებას. მხარეთა წერილობითი შეთანხმება ცვლილების თაობაზე, ჩაითვლება ხელშეკრულების 

განუყოფელ ნაწილად. 

 

19. დასკვნითი დებულებანი  

19.1 მხარეები პასუხს აგებენ ხელშეკრულებით ნაკისრი ვალდებულებების შეუსრულებლობისათვის და/ან 

არაჯეროვანი შესრულებისათვის საქართველოს კანონმდებლობით დადგენილი წესით;  

19.2 ხელშეკრულება შედგენილია ქართულ ენაზე თანაბარი იურიდიული ძალის მქონე  3(სამი) ეგზემპლარად, 

რომელთაგან ერთი ეგზემპლარი ინახება მიმწოდებელთან და ორი ეგზემპლარი - შემსყიდველთან.  

19.3 ხელშეკრულებასთან დაკავშირებული ნებისმიერი მიმოწერა შესრულებული უნდა იყოს ქართულ ენაზე.  

19.4 წინამდებარე  ხელშეკრულების  ნებისმიერი  ცვლილება  ან  დამატება  ძალაში  შედის  მხოლოდ  მისი 

წერილობით გაფორმებისა და მხარეთა მიერ ხელმოწერის დღიდან.  

 

  

20. მხარეთა რეკვიზიტები:  

  

შემსყიდველი                                                                       მიმწოდებელი  

  

  


